ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՓԵՏՐՎԱՐԻ 12-Ի N180-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը, ինչպես նաև ելնելով նախատեսված և կատարված աշխատանքների տարբերությունից, որն ապահովել է ծրագրի անխափանությունը` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2009 թվականի փետրվարի 12-ի` «Թամարա ֆրութ» փակ բաժնետիրական ընկերության կողմից առաջարկվող օրգանիկ այգիների ստեղծման ծրագրին հավանություն տալու և Հայաստանի Հանրապետության գյուղատնտեսության նախարարությանը գումար հատկացնելու մասին» N 180-Ա որոշման մեջ կատարել հետևյալ փոփոխությունները`

1) որոշման 2-րդ կետում «300» թիվը փոխարինել «244» թվով,

2) որոշման հավելվածի «Օրգանիկ այգիների ստեղծման առաջարկվող ծրագիր» բաժնում`

ա. 2-րդ պարբերության «300» թիվը փոխարինել «244» թվով, «100» թիվը փոխարինել «60.5» թվով, հանել «ու դրա գործունեության ընթացիկ ծախսերին» բառերը, «200» թիվը փոխարինել «183.5» թվով, իսկ «70» թիվը փոխարինել «54» թվով,

բ. 6-րդ պարբերության առաջին նախադասությունը շարադրել հետևյալ խմբագրությամբ.

«ՀՀ գյուղատնտեսության նախարարությունը ծրագրում ընդգրկվել ցանկացողների համար ծրագրի մեկնարկից մեկ ամիս առաջ մամուլում տպագրում է հայտարարություն: Ծրագրում կարող են ընդգրկվել այն տնտեսվարողները, որոնք կբավարարեն հետևյալ պահանջները`», 

գ. 5-րդ տողում  «3» թիվը փոխարինել «2-3» թվերով»,

3) որոշման հավելվածի «Օրգանիկ տնկարանի ստեղծման համար նախատեսվող ծախսերը» բաժնում`

ա. 2-րդ պարբերությունը շարադրել հետևյալ խմբագրությամբ.

«Տնկարանի մակերեսը հաշվարկված է 3 հա տնկարանի, 0.06 հա գիտափորձարարական ուսուցողական կենտրոնի և 300 քառ. մ ջերմոցի տարբերակով:»,

բ. 3-րդ պարբերությունը շարադրել հետևյալ խմբագրությամբ.

«Նախատեսվում է ներմուծել մոտ 82,500 ազնվամորու, 15,300 մոշի, 15,000 հաղարջի տնկիներ, ինչպես նաև ձեռք բերել 12,700 տեղական տնկիներ: Ներմուծված տնկիներից մոտ 75,000-ը ուղղակիորեն կտրամադրվի տնտեսվարողներին` տնկիներով ապահովելով մոտ 10 հա օրգանիկ այգիներին: Ներմուծված տնկիների մյուս մասը և տեղական տնկիները աճեցվելու են մայր տնկարանում, գիտափորձարարական ուսուցողական կենտրոնում և ջերմոցում` ապահովելով տասնապատիկ և ավելի տնկիների ստացում:»,

գ. 4-րդ պարբերությունը շարադրել հետևյալ խմբագրությամբ.

«3 հա օրգանիկ տնկարանի, 0.06 հա գիտափորձարարական ուսուցողական կենտրոնի, 300 քառ. մ ջերմոցի ստեղծման, ինչպես նաև անհրաժեշտ քանակի տնկիների ձեռքբերման ծախսերի ընդհանուր գումարը կազմում է 60.5 մլն դրամ: Դրանք ըստ ուղղությունների հետևյալն են`

	1.
	Տնկիների ներմուծում` 112,800 հատ*
	43,549,000 դրամ

	2.
	Տեղական տնկիների ձեռքբերում` 12,700 հատ
	2,200,000 դրամ

	3.
	Բիոհումուս 
	1,200,000 դրամ

	4.
	Կարմիր շլակ 
	600,000 դրամ

	5.
	Մետաղյա կարկաս
	1,100,000 դրամ

	6.
	Պոլիէթիլենային թաղանթ և պաշտպանիչ ցանց
	1,324,000 դրամ

	7.
	Ջրագիծ գիտափորձարարական ուսուցողական կենտրոնի համար
	2,027,000 դրամ

	8.
	Աշխատավարձ 
	7,600,000 դրամ

	9.
	Այլ 
	900,000 դրամ

	 
	 Ընդամենը
	60,500,000 դրամ


Սույն պարբերության աղյուսակի գումարը կազմում է 112,800 հատ տնկիների ներմուծման համար անհրաժեշտ 83,049,000 ՀՀ դրամի մոտ 52.4 %-ը, իսկ մոտ 47.6 %-ը ապահովում է «Թամարա ֆրութ» ՓԲԸ-ն` սեփական միջոցների հաշվին:»,

դ. 5-րդ պարբերությունը շարադրել հետևյալ խմբագրությամբ.

«Այսպիսով, տնկարանը շահագործումից հետո 2 տարվա ընթացքում կապահովի առնվազն 375,000 հատ բարձր բերքատվությամբ ազնվամորու, մոշի, սև և կարմիր հաղարջի տնկիներ, որոնք կբավարարեն 50 հա այգիների ստեղծման համար:»,

ե. 8-րդ պարբերության 2-րդ տողում  «8000» թիվը փոխարինել «12000» թվով և «երկու» բառը փոխարինել «երեք» բառով, իսկ 3-րդ կետում «8000-10000» թվերը փոխարինել «7500» թվով,

զ. 9-րդ պարբերության առաջին նախադասությունը շարադրել հետևյալ խմբագրությամբ.

«Օրգանիկ հատապտղային այգիների ստեղծման սուբսիդավորվող ծախսերը մեկ հեկտարի հաշվարկով կազմում են 3,333,334 դրամ, որից առաջին տարում` 3,123,667 դրամ: Նախատեսված է նաև ֆերմերներին սուբսիդավորել երկրորդ տարվա բիոհումուսի և բուժումների համար կատարվող ծախսերը: 

	N
	Անհրաժեշտ ծախսեր, չափի միավոր
	Քանակ
	Միավորի արժեք,

ՀՀ դրամ
	Ընդամենը,

ՀՀ դրամ

	1.
	Հենասյուներ, հատ
	800
	1,280
	1,024,000

	2.
	Մետաղալար, մետր
	12,000
	20
	240,000

	3.
	Տնկիներ, հատ
	7,500
	220
	1,650,000

	4.
	Բիոհումուս` երկու տարվա համար (տարեկան 20 տոննա գոմաղբ), տոննա
	40
	8,000
	320,000

	5.
	Բուժումներ` երկու տարվա համար (օրգանիկ դեղանյութեր), անգամ
	2
	49,667
	99,334

	
	Ընդամենը
	
	
	3,333,334


»,

է. 10-րդ պարբերությունն ուժը կորցրած ճանաչել,

ը. 14-րդ պարբերության «5,460,000» թիվը փոխարինել «4,993,334» թվով, «3,800,000» թիվը` «3,333,334» թվով, «(70%)» թիվը` «(66.8%)» թվով, իսկ «(30%)» թիվը` «(33.2%)» թվով, 

թ. 15-րդ պարբերությունը շարադրել հետևյալ խմբագրությամբ.

«Բերքի ստացումը նախատեսված է այգու հիմնումից հետո երրորդ տարվանից /2012 թվականից բերք կստացվի 2009թ. հիմնված այգիներում/: Առաջին բերքատու տարում 1 հեկտարից նախատեսվում է ստանալ մինչև 4 տոննա, երկրորդ տարում` 4-8 տոննա, երրորդ տարում` 8-12 տոննա բերք:»:

2. Ընդունել ի գիտություն, որ ՀՀ պետական բյուջեից տրամադրված 300 մլն ՀՀ դրամ դրամաշնորհից 56.0 մլն ՀՀ դրամ գումարը ՀՀ ֆինանսների նախարարության և «Թամարա Ֆրութ» ՓԲԸ-ի միջև 09.07.2011թ. կնքված Վարկային պայմանագրով վերաձևակերպվել է որպես բյուջետային վարկ` Լիբոր+4 տոկոս դրույքաչափով, սկսած 2011թ. դեկտեմբերի 15-ից կիսամյակային մարումներով,  մինչև 2016թ. դեկտեմբերի 15-ը մարման ժամկետով:

3. Հայաստանի Հանրապետության գյուղատնտեսության նախարարին և Հայաստանի Հանրապետության էկոնոմիկայի նախարարին` Հայաստանի Հանրապետության գյուղատնտեսության նախարարության, Հայաստանի Հանրապետության էկոնոմիկայի նախարարության և «Թամարա Ֆրութ» փակ բաժնետիրական ընկերության միջև 2009 թվականի մարտի 27-ին կնքված պայմանագրում կատարել սույն որոշումից բխող համապատասխան փոփոխություններ:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ   

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՓԵՏՐՎԱՐԻ 12-Ի N180-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

«Թամարա ֆրութ» ՓԲԸ-ի կողմից ներկայացված օրգանիկ այգիների ստեղծման ծրագրի իրականացման համար հատկացված 300 մլն ՀՀ դրամից տնկիների ներմուծման և տնկարանի ստեղծման ու դրա գործունեության ընթացիկ ծախսերի համար նախատեսված միջոցներով (100 մլն. ՀՀ դրամ) ընկերությունը կատարել է ծրագրով նախատեսվածից ավել շուրջ 74 հազար հատ տնկանյութի ձեռքբերում` հաշվի առնելով տնկանյութի ձեռքբերման նախատեսվածից զգալիորեն ցածր գինը: Լրացուցիչ 74 հազար հատ տնկանյութի ձեռքբերումը թույլ է տվել ստեղծված մոտ 10 հա օրգանիկ հատապտուղային այգիներին անմիջապես (առանց տնկիների աճեցման համար ժամանակ ծախսելու) ապահովել համապատասխան տնկիներով` նախատեսվածից 1 տարի շուտ, որն էլ հնարավորություն է ընձեռել ընկերությանը ապահովել շուրջ 56 մլն ՀՀ դրամի խնայողություն, որից մոտ 16.5 մլն դրամը այգիների ստեղծումից և մոտ 39.5 մլն դրամ` տնկիների ձեռքբերման ծախսերից:

Հաշվի առնելով վերոնշյալը, ինչպես նաև հիմք ընդունելով Հայաստանի Հանրապետության վարչապետ Տիգրան Սարգսյանի մոտ 2011 թվականի ապրիլի 27-ին կայացած խորհրդակցության N23.8/[75092]-11 արձանագրության 3-րդ կետի հանձնարարականը, որի արդյունքում սույն թվականի հունիսի 9-ին ՀՀ ֆինանսների նախարարության և «Թամարա Ֆրութ» ՓԲ ընկերության միջև կնքվել է N2/2011  վարկային պայմանագիր` վերադարձման ենթակա 56 մլն ՀՀ դրամը վարկ վերաձևակերպելու վերաբերյալ, ելնելով նախատեսված և կատարված աշխատաքների նպատակահարմարությունից, մասնավորապես, փոփոխվել են միջոցառումները, աշխատանքները և ժամկետները` դարձնելով ծրագիրը ավելի ճկուն ու ապահովելով անխափանությունը և ՀՀ վարչապետի 06.07.11թ. N02/23.8/11044-11 հանձնարարականից` նախագծով առաջարկվում է կատարել համապատասխան փոփոխություններ Հայաստանի Հանրապետության կառավարության 2009 թվականի փետրվարի 12-ի` «Թամարա Ֆրութ» ՓԲԸ կողմից առաջարկվող օրգանիկ այգիների ստեղծման ծրագրին հավանություն տալու և Հայաստանի Հանրապետության գյուղատնտեսության նախարարությանը գումար հատկացնելու մասին» թիվ 180-Ա որոշման մեջ և ապահովել ծրագրի շրջանակներում վերոնշյալ խնայված միջոցների հետվերադարձը Հայաստանի Հանրապետության պետական բյուջե:

«Հայաստանի Հանրապետության կառավարության 2009 թվականի փետրվարի 12-ի N180-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը մշակվել է օգտվելով «Իրավական ակտերի մասին» ՀՀ օրենքից և ՀՀ կառավարության 2009 թվականի փետրվարի 12-ի` «Թամարա ֆրութ» փակ բաժնետիրական ընկերության կողմից առաջարկվող օրգանիկ այգիների ստեղծման ծրագրին հավանություն տալու և Հայաստանի Հանրապետության գյուղատնտեսության նախարարությանը գումար հատկացնելու մասին» N 180-Ա որոշումից:

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՓԵՏՐՎԱՐԻ 12-Ի N180-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ գյուղատնտեսության նախարարություն

NՍԿ/03.1/3829-11

2011-07-28 
	Նախագծի վերաբերյալ առարկություններ և առաջարկություններ չկան:
	-
	-

	2.
	ՀՀ ֆինանսների նախարարություն

N3/4.5-2/82477-11

2011-08-02 
	1. Առաջարկում ենք Նա​խա​գ​ծի 2-րդ կետը շարադրել հետևյալ խմբագրությամբ. «Ընդունել ի գիտություն, որ ՀՀ պետական բյուջեից տրամադրված 300 մլն ՀՀ դրամ դրամաշնորհից 56.0 մլն ՀՀ դրամ գումարը ՀՀ ֆինանսների նախարարության և «Թամարա Ֆրութ» ՓԲԸ-ի միջև 09.07.2011թ. կնքված Վարկային պայմանագրով վերաձևակերպվել է որպես բյուջետային վարկ` Լիբոր+4 տոկոս դրույքաչափով, սկսած 2011թ. դեկտեմբերի 15-ից կիսամյակային մարումներով,  մինչև 2016թ. դեկտեմբերի 15-ը մարման ժամկետով»:

2. Առաջարկում ենք Նախագծի 1-ին կետի 3-րդ ենթակետում <<Օրգանական>> բառը փոխարինել <<Օրգանիկ>> բառով, իսկ նշված կետի 3(բ) ենթակետում <<մենատնտեսներին կամ գյուղացիական տնտեսություններին>> բառերը փոխարինել <<տնտեսվարողներին>> բառով, հաշվի առնելով, որ Նախագծի 1-ին կետի 2(բ) ենթակետով առաջարկվող փոփոխությամբ նախատեսվում է <<մենատնտեսները և գյուղացիական տնտեսությունները>> բառերը փոխարինել <<տնտեսվարողները>> բառով:

3. Նախագծով (1-ին կետի 3(բ) ենթակետ) նախատեսվում է ներմուծել 83000 հատ ազնվամորու, 15300 հատ մոշի և 15000 հատ հաղարջի տնկիներ (ընդամենը 113300 հատ), սակայն 1-ին կետի 3(գ) ենթակետի աղյուսակում ներմուծվող տնկիների քանակը նախատեսվում է 112800 հատ:

4. Նախագծի 1-ին կետի 3(ը) ենթակետով առաջարկվում է ՀՀ կառավարության 12.02.2009թ. թիվ 180-Ա որոշման հավելվածի <<Օրգանիկ տնկարանի ստեղծման համար նախատեսվող ծախսերը>> բաժնի 14-րդ պարբերության <<5460000>> թիվը փոխարինել <<4993334>> թվով, իսկ <<3800000>> թիվը` <<3333334>> թվով, մինչդեռ անհրաժեշտ է համապատասխան փոփոխություն կատարել նաև նշված կետում ներկայացված ծախսերի տոկոսային հարաբերակցության մեջ:
	Ընդունվել է:
	1. Նախագծի 2-րդ կետը խմբագրվել է ըստ առաջարկի,

2. Կատարվել են համապատասխան փոփոխություններ,

3. Կատարվել են համապատասխան փոփոխություններ,

4. Կատարվել են համապատասխան փոփոխություններ:

	
	
	
	
	

	3.
	ՀՀ արդարադատության նախարարություն


	1. Որոշման նախագծի /այսուհետ` նախագիծ/ նախաբանում անհրաժեշտ է հղում կատարել ոչ թե «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասին, որը սոսկ ընթացակարգային հարցեր է կանոնակարգում, այլ նույն հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:

2. Նախագծի 1-ին կետի 2-րդ ենթակետում անհրաժեշտ է հստակ սահմանել, թե ՀՀ ՀՀ գյուղատնտեսության նախարարությունը ինչ ժամկետներում պետք է մամուլում տպագրի հայտարարությունը ծրագրում ընդգրկվել ցանկացողների համար:

3. Նախագծի 1-ին կետի 2-րդ ենթակետով կատարվող փոփոխության մեջ անհրաժեշտ է  «տնտեսավարողները» բառը փոխարինել «տնտեսվարողները» բառով, իսկ «2-3» թվով» բառը փոխարինել «2-3» թվերով» բառով:

4. Նախագծի 1-ին կետի 3-րդ ենթակետում կատարվող փոփոխության աղյուսակի ներքևում տրված բացատրությունն անհրաժեշտ է հանել` նկատի ուենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 12-րդ մասի պահանջները:

        5. Նախագծի 1-ին կետի 3-րդ ենթակետով նախատեսվում է հանել 10-րդ պարբերությունը, մինչդեռ անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ մասի պահանջները, համաձայն որոնց` իրավական ակտում փոփոխությունները կատարվում են նրա առանձին` բաժինների, գլուխների, հոդվածների, մասերի, կետերի կամ պարբերությունների գործողությունը դադարեցնելու միջոցով:

       6. Նախագծի կետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:
	Ընդունվել է:
	1. Կատարվել է համապատասխան փոփոխություն

	
	
	
	Ընդունվել է:
	2. Նախագծի 1-ին կետի 2-րդ ենթակետը խմբագրվել է

	
	
	
	Ընդունվել է:


	3. Կատարվել են համապատասխան փոփոխություններ



	
	
	
	Ընդունվել է:


	4. Նախագծի 1-ին կետի 3-րդ ենթակետը խմբագրվել է

	
	
	
	Ընդունվել է:


	5. Նախագծի 1-ին կետի 3-րդ ենթակետը խմբագրվել է ըստ «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ մասի պահանջների

	
	
	
	Չի ընդունվել:
	6. Քանի որ  նախագծի կետերի համարակալումը համապատասխանում է «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

      ԷԿՈՆՈՄԻԿԱՅԻ ՆԱԽԱՐԱՐ

ՏԻԳՐԱՆ ԴԱՎԹՅԱՆ












Կատարող` Լիլիթ Հարությունյան

597-138


